
Yn ystod y drafodaeth am yr ail gyllideb atodol, dywedais y byddwn yn ysgrifennu atoch i
egluro rhai o'r materion penodol a godwyd gennych mewn perthynas 4 throsglwyddiadau o
fewn y prif grwpiau gwariant Addysg a'r Economi a Thrafnidiaeth.

Trosglwyddwyd £2m o gam gweithredu '‘Cymraeg mewn Addysg' i gam gweithredu 'Y
Gymraeg' er mwyn ariannu'r rhaglen newydd i hybu defnydd o'r Gymraeg, gan wella a
chryfhau’r gwaith hyrwyddo sydd eisoes yn cael ei wneud. Mae hyn yn rhan o'r £56m o gyllid
ychwanegol a ddyrannwyd yng nghyllideb ddrafft 2017-18 fel rhan o'n cytundeb.

Mae'r newidiadau i'r gyllideb o fewn y prif grivp gwariant yr Economi a Thrafnidiaeth yn
ffurfioli gofynion ariannu rhaglenni ar gyfer 2017-18 er mwyn cysoni darpariaeth. Ceir
asesiad parhaus drwy gydol y flwyddyn o ran perfformiad ariannol a chyflawni canlyniadau.
O ran y cyllidebau Gwyddoniaeth ac Arloesi, mae rhai gweithgareddau ymchwil a datblygu
penodol hefyd wedi'u hailddosbarthu o gyllid refeniw i gyfalaf er mwyn cydymffurfio a
chanllawiau'r Trysorlys. Mae cyfanswm cyllid cyfalaf a refeniw Gwyddoniaeth ac Arloesi yn
£20.7m yn dilyn ailddyrannu'r gyllideb o gymharu a4 £23.1m yng Nghyllideb Atodo! mis
Mehefin.

Yn 2017-18, gwelwyd cynnydd o £1.3m yng nghyfanswm y gyllideb ar gyfer Gwyddoniaeth,
sy'n 23% o gynnydd i adlewyrchu'r gofynion cyflawni, yn arbennig yn ymwneud a mentrau
penodol fel Sér Cymru. Ar gyfer Arloesi, ceir gostyngiad o £3.7m yng nghyfanswm cyllideb
graidd ofynnol 2017-18 sy'n cael ei ddigolledu gan yr un gwerth o gyllid Ewropeaidd i
gefnogi'r rhaglen SMART. Yn gyffredinol, felly, nid oes gostyngiad i sefyllifa ariannol y
rhaglen. Wrth ailflaenoriaethu, ailddyranwyd £1.7m i linell wariant Entrepreneuriaeth a
Gwybodaeth Busnes a £2m i linell wariant Digwyddiadau Mawr.

Cyfanswm y gyllideb arloesi yn 2018-19 yw £4.7m i gefnogi prosiectau sydd wedi'u
cynllunio. O gymharu & 2017-18, mae’r £11.7m o gyllideb cyfalaf yn ariannu nifer o
brosiectau strategol fel datblygiad Yr Egin yng Nghaerfyrddin a Pharc Gwyddoniaeth Menai,

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

in Welsh will not lead to a delay in responding.



a fydd yn cael eu cwblhau yn y flwyddyn ariannol hon heb unrhyw ofyniad am gyllid
rheolaidd yn 2018-19. Bydd cyllido mentrau o ansawdd uchel yn y dyfodol yn cael ei
ystyried wrth ochr blaenoriaethau'r Cynllun Gweithredu ar yr Economi ac yng nghyd-destun

adolygiad Reid. Bydd cyfleoedd i gyrraedd at gyllid ymchwil ac arloesi Llywodraeth y DU
hefyd yn cael eu hystyrled

